
Директорлор Кеңешинин 

2025-жылдын «20» август 

№11 чечими менен бекитилген 

   

  

«АЗИЯ БАНКЫ» ЖАБЫК АКЦИОНЕРДИК КООМУНУН КОРПОРАТИВДИК  

БАШКАРУУ КОДЕКСИ 

  

                                                 I.      Жалпы жоболор 

  

1.1.        «Азия Банкы» жабык акционердик коомунун (мындан ары –ЖАК) ушул 

Корпоративдик башкаруу кодекси (мындан ары текс боюнча –Кодекс) Кыргыз Республикасынын 

«Акционердик коомдор жөнүндө», «Банктар жана банк иши жөнүндө» мыйзамдарына, «Кыргыз 

Республикасынын коммерциялык банктарынын корпоративдик башкаруу кодексине карата 

минималдуу талаптар жөнүндө жобого, «Азия Банкы» ЖАКтын (мындан ары-банк) уставына 

ылайык иштелип чыккан.  

1.2.       Бизнести туруктуу өнүктүрүүнү камсыз кылуу максатында, ошондой эле 

акционерлердин укуктарын жана мыйзамдуу таламдарын урматтоонун жана алардын кынтыксыз 

сакталышын камсыз кылуунун маанилүүлүгүн түшүнүп, корпоративдик башкаруунун эң эле 

таасирдүү стандарттарын так сактоо зарылчылыгын таануу менен банк ушул кодексти иштеп 

чыккан, анда банкта жөнгө салынган корпоративдик башкаруу системасынын өзөгүндө камтылган 

негизги иш ыкмалары жана багыттары, ошондой эле корпоративдик башкарунун эл аралык 

деңгээлде таанылган принциптери – Корпортивдик башкаруу принциптери    G20/ОЭСР 

чагылдырылган.  

Экономикалык кызматташтык жана өнүгүү бирикмесинин (ОЭСРдин) корпоративдик 

башкаруу принциптери 1999-жылы ОЭСРге кирген өлкөлөрдүн министрлери тарабынан колдоого 

алынып, ошондон бери бүтүндөй дүйнө жүзү боюнча саясаттарды иштеп чыккан инсандар, 

инвесторлор, компаниялар жана ага кызыктар болгон башка жактар үчүн бул багытта эл аралык 

багыт берүүчү жол-жобо катары колдонулуп келинет. Ал принциптер корпортивдик башкаруу 

системасын өнүктүрүүдө жаңы баскыч болуу менен өзүндө мыйзамдык демилгелер жана ОЭСРга 

кирген өлкөлөр сыяктуу эле, ага кирбеген мамлекеттерде жөнгө салуу жагында таасирдүү 

демилгелерди камтыйт. Мындан тышкары, бул принциптер Финансылык туруктуулук форуму 

тарабынан финансы системаларынын туруктуулугунун негиз түптөгөн он эки стандартынын бири 

катары кабыл алынган. Ошону менен бирге эле, Дүйнөлүк банктын/ЭВФтин корпоративдик 

башкарууга тиешелүү стандарттарынын жана кодекстеринин (ROSC) так сакталышы боюнча 

отчеттору да анын негизинде иштелип чыккан.  

1.3.        Бул кодекс - ачык жарыяланууга тийиш болгон документ, ал банктын Кыргыз 

Республикасынын колдонуудагы мыйзам талаптарына ылайык жана чет өлкөлөрдүн 

корпоративдик башкаруу жагындагы эң мыкты иш талабына, тажрыйбасына таянуу менен 

иштелип чыккан башкаруу системасы аларга негизденген принциптердин жана стандаттарынын 

жыйындысын/топтомун түшүндүрөт.   

1.4.        Кодексте корпоративдик башкаруунун айкын жол-жоболору жана ички иш нормалары 

кылдат чагылдырылып, алар устав жана банктын тиешелүү ички ченемдик документтери жана 

башкаруу органдарынын, комитеттердин иши тууралуу жоболорго, саясаттарга ж.б. аркылуу 

жөнгө салынат.    

1.5.   Банк, таламдары жана кызыкчылыгы төп келген жактардын кеңири чөйрөсүнүн – 

стейкхолдерлердин - акционерлердин, инвесторлордун, кардарлардын, өнөктөштөрдүн жана 

банктын жөнгө салуучу органдарынын, коомдорунун, кызматкерлеринин таламдарын эске алуу 

менен узак мөөнөткө каралган туруктуу жана ар тараптан өнүгүү максатын көздөйт. Туруктуу 

өнүгүү жагында дүйнөлүк тенденцияларга ыкташуу, аларга ылайык келүү ошондой эле, 

социалдык жана «жашыл» экономиканы каржылоо маселесине өзгөчө көңүл буруу банктын 

милдеттеринин бири.    

1.6.        Банк өз иш багытынын алкагында учурда орун алып турган эң маанилүү 

экнологиялык, экономикалык жана социалдык көйгөйлүү проблемаларды чечкиндүү жөнгө 

салуу ниетин көздөө менен ESG-трансформациялануу багытында таасирдүү иштерди баштады. 

ESG (environmental, social and corporate governance — «экология, социалдык өнүктүрүү жана 

корпоративдик башкаруу) – бул, экологияны баштапкы калыбында сактап калуу, кызматкерлер 

менен кардарлардын акыйкат чегинде, өз ара урмат-сый мамилесин жөнгө салуу аркылуу 

алгылыктуу корпоративдик башкарууну өнүктүрүү принциби болуп саналат. Кеңири мааниде 

алганда төмөнкү принциптерге негизденген коммерциялык ишти туруктуу өнүктүрүү - бул:    

 курчап турган чөйрөгө жоопкерчилдиктүү мамилени; 

 жогорку социалдык жоопкерчиликти; 

 учур талабына ылайык сапаттуу корпоративдик башкарууну талап кылат. 

1.7.        Банк, бул ишке кызыктар болгон жактардын - стейкхолдерлердин таламдарын эске 

алуу менен корпоративдик башкаруу системасын андан ары үзгүлтүксүз негизде ырааттуу, 

өркүндөтүү ишин жүргүзүүгө, ESG-отчетторунун алкагында корпоративдик маалыматтарды 

чечмелеп берүүгө милдеттенет. 

  

II.     Банктын корпоративдик башкаруу принциптери 

 

2.1.    Корпоративдик башкаруу өзүндү акционерлер, Директор кеңеши, Банк Башкармасы 

жана башка тиешелүү жактар менен жөнгө салынган өз ара мамилелер системасын камтыйт. 

Корпоративдик башкаруу ошондой эле, анын жардамы аркасында компаниянын алдыга 

коюлган максаттары аныкталып, ошол максаттарга жетишүү жана иш натыйжасына 

мониторинг жүргүзүү ыкмалары белгиленген түзүм болуп саналат.   

2.2.   Корпоративдик башкаруу – бул, банк алдыга коюлган максаттарына жетишүү, 

акционерлер жана башка кызыктар болгон жактар тарабынан банк ишине таасирдүү 

контролдуктун жүргүзүлүшүн камсыз кылууда эң эле натыйжалуу иш ыкмасы/каражаты да 

болуп саналат. Корпоративдик башкаруу банк ишинин экономикалык көрсөткүчтөрүнө, банк 

ишин өнүктүрүү үчүн зарыл болгон ресурстарды тартуу жөндөмдүлүгүнө таасир этет.   

2.3.    Банктын корпортаивдик башкаруу системасы төмөнкү принциптерге таянуу менен андан 

ары өнүгөт:   

2.3.1. Акционерлердин укутарынын жана таламдарынын милдеттүү түрдө сакталышы: 

Акционерлердин укуктарынын жана таламдарынын приоритеттүүлүгү принциби дегенден 

улам, акционердин жалпы жыйынында банктын жалпы иши боюнча маанилүү чечимдердин 

кабыл алынышы, анын ичинде Директорлор кеңешинин жана Банк Башкармасынын ишин 

жөнгө салган документтерди, банктын уставын бекитүү, алынган пайданы бңлүштүрүү, 

Директорлор кеңешинин мүчөлөрүн шайлоо, аудитордук текшерүүнү жүргүзүүчү тышкы 

компанияларды аныктоо боюнча чечимдер кабыл алынышын түшүнүү зарыл.  

2.3.2. Бизнести тескөөгө алууда Директорлор кеңеши менен Банк Башкармасы 

ортосунда ыйгарым укуктарды так чектеп бөлүштүрүү: 

Директорлор кеңеши менен Банк Башкармасы ортосунда ыйгарым укуктарды так чектеп 

бңлүштүрүү корпоративдик башкаруунун ишенимдүү, учур талабына жооп берген 

тажрыйбасын калыптандырууда негизги факторлордун бири болуп саналат. Акицонерлердин 

жалпы жыйынынын, Директорлор кеңешинин, Банк Башкармасынын компетенциясы 

акционерлердин жыйынында бекитилген уставда чагылдырылган.  

      2.3.3. Директорлор кеңешинин иш натыйжалуулугу: 

Директорлор кеңешинин иш натыйжалуулугу анын мүчөлөрүнүн бизнестин керектөөлөрүн 

аныктоодо жана банктын өнүгүшүндө өздөрү аткарган ролду, кеңештин ыйгарым укуктарынын 

деңгээлинин жетиштүүлүгүн, анын ар бир мүчөсүнүн өз алдынча жана эмгек жамааты менен 

бирге иш жүзүндө далилдей алган иш билгилик жөндөмдүүлүгү, жогорку квалификациялуулугу, 

банкта башталган ишти андан ары улантуу системасынын жөнгө салынышы, кеңештин ишине 

жыл сайын баа берүү денгээли, кенештин төрагасы тарабынан алдыга коюлган милдеттердин 

сапаттуу аткарылышы, кеңештин комитеттеринин ишин өнүктүрүү жана анын толук кандуу 

иштөөсү, корпоративдик катчынын кеңештин ишине кесипекөйлүк деңгээлде колдоо 

көрсөтүүсүн кошо алганда, көптөгөн башка факторлор менен шартталат. 

2.3.4. Банк Башкармасынын отчет берип туруу шарты: 

Жогорку кесипкөйлүк, акыйкат чегинде иш алып баруу, келип чыгышы ыктымал болгон 

көйгөйлөрдү алдын ала көрө билүү жана алдын алуу чараларын кабыл алуу Банк Башкармасынын 

негизги иш принцибинен болуп саналат. Банк Башкармасы өз иши боюнча Директорлор 

кеңешине отчет берип турууга тийиш. Банк Башкармасынын ырааттуу иш алып баруу планын 

иштеп чыгуу, Башкарманын катарына кошуу үчүн талапкерлерди аныктоо Директорлор 

кеңешинин Дайындоолор жана сыйакыларды белгилөө комитети аркылуу чечилет. Кеңештин 

мүчөлөрү ар тараптан салмактап көрүү менен адилеттүү чечимдерди кабыл алуу үчүн зарыл 

болгон толук жана так маалыматтарды өз учурунда алуу максатында Банк Башкармасынын 

мүчөлөрү жана башка кызмат адамдары менен өз ара иш алып барат.   

2.3.5. Директорлор кеңешинин жана Банк Башкармасынын мүчөлөрүнүн сыйакыларын 

белгилөөнүн талапка шайкеш келген, тең салмактуу системасы:  

Директорлор кеңешинин жана Банк Башкармасынын мүчөлөрүнө сыйакыларды белгилөө 

боюнча буга чейин эле жөнгө салынган система банктын стратегиялык максаттарын ишке 

ашырууга өбөлгө түзүүгө, финансылык туруктуулукту камсыз кылууга багытталган, ал эми Банк 

Башкармасынын мүчөлөрү үчүн жетишилген натыйжаларга, ишке ашырылган операциялардын 

мүнөзүнө жана чөйрөсүнө, Башкарманын иш натыйжалуулугуна, анын өзүнө алган 

тобокелдиктер деңгээлине жараша өз алдынча сыйакы өлчөмдөрү белгиленет. Директор кеңеши, 

Дайындоолор жана сыйакыларды аныктоо комитетинин сунуш-көрсөтмөсү боюнча төлөнүүчү 

сыйакы деңгээлин аныктайт жана ал банк үчүн зарыл болгон компетенцияга жана кесиптик 

деңгээлге ээ болгон кызматкерлерди ишке тартуу, андан ары жакшы иштөөсүнө өбөлгө түзүү 

аркылуу алардын туруктуу иштеп калышына шарттоо үчүн жетиштүү өлчөмдө болууга тийиш. 

2.3.6. Ичтен контролдоо жана тобокелдиктерди тескөө системаларынын, тышкы 

аудитордун иш натыйжалуулугу:  

Банк ичтен контролдоо жана тобокелдиктерди тескөөгө алуунун таасирдүү системасын жөнгө 

салууга өзгөчө маани берет, ушул максатта эң мыкты эл аралык жалпы кабыл алынган 

концепцияларга жана тажрыйбаларга таянуу менен иш алып барууга аракеттенүү аркылуу жөнгө 

салуучу талаптарды толук аткаруу максатын көздөйт. Банкта ичтен контролдоо жана 

тобокелдиктерди тескөө системасынын иш ыкмаларын жана принциптерин аныктоо 

жоопкерчилиги, ошондой эле ошол системалардын натыйжалуу иш алып баруусун көзөмөлдөө, 

кемчиликтер аныкталган шартта, аларды өз учурунда четтетүү жагында чараларды көрүү 

жоопкерчилиги Директор кеңешине жүктөлөт. Банк Башкармасы ичтен контролдоо жана 

тобокелдиктерди тескөөнүн таасирдүү системасын түзүп, аны натыйжалуу колдоого алууну 

камсыз кылуу аркылуу Директор Кеңешинен чечимдерди аткарылышы үчүн жооп берет. 

Лиректорлор кеңеши түзүлгөн комитеттердин, түзүмдүк бөлүмдөрдүн жана кызмат 

адамдарынын ишинин алгылыктуулугун текшерүү үчүн аудиторлорду тартуу укугуна ээ.    

2.3.7. Корпоративдик маданияттын жана ишкердик этиканын жогорку стандарттары: 

Корпоративдик башкаруу банкка болгон ишенимди чыңдоого ошондой эле, акционерлер жана 

банк кардарлары үчүн баалуулуктарды түзүүгө/сунуштоого өбөлгө түзгөн чың жана 

натыйжалуу корпоратвидик маданиятты калыптандырууга/бекемдөөгө багытталган. Директор 

кеңешинин жана Банк Башкармасынын мүчөлөрү  иш алып баруунун жана ишкердик этиканы 

сактоонун жогорку стандарттарын өз иш-аракеттеринин мисалында далилдөөгө тийиш, анткени 

бул, банктын ишкердик аброюн чыңдоого, Кыргыз Республикасынын колдонуудагы мыйзам 

талаптарын, банктын иш процессинде келип чыгышы мүмкүн болгон таламдардын каршы 

келип калышы жагдайын, комплайнс-тобокелдиктерди тескөөгө алуучу ички документтердин 

талаптарын, купуялуулукту камтыган маалыматтарды жана инсайдерлик маалыматтарды 

пайдалануу эрежелерин так сактоого өбөлгө түзүп, банк кызматкерлеринен жоопкерчиликтүү 

ишти талап кылат. .  

2.3.8. Корпоративдик катчынын иш натыйжалуулугу жана өз алдынчалыгы: 

Банкта корпоративдик башкаруунун толук кандуу ишке ашырылышына/жүргүзүлүшүнө өбөлгө 

түзүү/камсыз кылуу үчүн каралган корпоративдик катчынын кызмат орду бекитилген. 

Корпоративдик катчынын иши Крыгыз Республикасынын Улуттук банкынын ченемдик- 

укуктук актылары жана банктын ички ченемдик документтери аркылуу жөнгө салынат.    

2.3.9. Маалыматтын ачык-айкындулугу:  

Банк өз акционерлери, инвесторлор жана башка стейкхолдерлери менен ачык-айкын 

сүйлөшүүлөрдү жүргүзүү аркылуу өз ишинин таасирдүүлүгүн/ачык-айкындуулугун арттыруу 

максатын көздөйт. Банктын маалыматтарынын ачык-айкындуулугунун өзөгүндө чечмеленип 

жаткан маалыматтардын толуктугу, тактыгы, түшүнүктүүлүгү жана ар тараптуу маселени 

камтуусу, ошондой эле өз учурунда сунушталып, чечмеленип берилиши принциби камтылат.  

2.3.10. Туруктуу өнүгүү жагында эл аралык стандарттардын жана принциптердин, 

ошондой эле ESG-принциптеринин так сакталышы:   

Банк бизнесте туруктуу өнүктүрүү стратегиясын ийгиликтүү ишке ашыруу максатында 

социалдык жана гендерлик облигацияларды чыгарууну ишке ашырат. Аялзатынан болгон 

ишкерлердин бизнесин өнүктүрүү, аялзатынын жакшы жашоосу үчүн кам көрүү, гендерлик 

теңсиздикти кыскартуу мына ушундай гендерлик облигацияларды чыгаруунун максатынан 

болуп саналат. Банк өз ишинен мүмкүн болушунча алгылыктуу натыйжаларды алууга жана 

банк ишинде келип чыгышы ыктымал болгон тобокелдиктерди басаңдатуу жана туруктуу 

өнүгүүгө жетишүү үчүн ESG-принциптерин колдонууга киргизүү ниетин көздөөдө.  

  

III.     Банктын капиталынын түзүмү 

 

3.1.    Банктын капиталы пайда алуу мүмкүнчүлүгүн жана туруктуу өсүштү, банк ишине 

мүнөздүү болгон потенциалдуу жоготуулардын ордун жабууну камсыз кылып, кардарлардын 

банкка карата ишениминин гаранты болуп саналуу менен банк ишинде келип чыгышы ыктымал 

болгон тобокелдиктерден коргонуу чарасы катары колдонулат.   

3.2.    Толугу менен төлөнгөн уставдык капитал банктын капиталынын өзөгүн түзөт. 

Капиталдын курамына акционерлер салган акча каражаттарын кайтарып берүү боюнча 

милдеттенмелер ага жүктөлбөгөн жана Кыргыз Республикасынын Улуттук банкынын 

талаптарына толук жооп берген уставдык капитал гана кирет.   

3.3.    Банктын уставдык капиталы Кыргыз Республикасынын улуттук валютасында гана нак 

эмес формада жана акционерлердин (уюштуруучулардын) акча каражаты эсебинен топтолот.  

Уставдык капиталдын өлөчөмүн өзгөртүү Кыргыз Республикасынын Улуттук банкынын 

макулдугу менен гана ишке ашырылат. 

3.4.    Уставдык капитал өлөчөмү банктын уставында аныкталган жана ар бири  

 1 000 (бир миң) сом номиналдык наркындагы жөнөкөй өздүк акцияларга бөлүштүрүлгөн.  

3.5.    Банкты реструктуризациялоо же өзгөртүп түзүү учурларын эске албаганда, уставдык 

капиталды топтоодо жана анын өлчөмүн көбөйтүүдө акциялар үчүн төлөөлөр акча каражаттары 

менен гана жүргүзүлөт жана алар уставдык капиталды толуктоо үчүн бөлүштүрүлбөгөн пайдага 

багытталат. Банктын уставдык эсебинен топтоого же анын өлөчөмүн көбөйтүүгө жол 

берилбейт.   

3.6.    Банктын акцияларын белгиленген тартипте сатып алган жана акционерлердин реестринде 

катталган ар бир жаран/жак акционер болуп саналат. Мындан тышкары, жеке адамдар жана/же 

юридикалык жактар да банктын акционеринен боло алат. Акционерлердин реестри баалуу 

кагаздар рыногунун кесипкөй катышуусу - Кыргыз Республикасынын колдонуудагы 

мыйзамдарына ылайык көз карандысыз реестр жүргүзүүчүлөр жүргүзөт.  

3.7.    Түшкөн пайданы акционерлер ортосунда бөлүштүрүү тартиби банктын уставында 

аныкталган. Жылдык дивиденддерди төлөө, дивиденддер өлчөмү, аларды төлөө формасы 

Директорлор кеңешинин сунуш-көрсөтмөсүнө ылайык, Акционерлердин жалпы жыйыны 

тарабынан кабыл алынат. 

  

                                  IV.     Акционерлердин жалпы жыйыны 

  

4.1.    Акционерлер жалпы жыйынга катышуу укугун талаптагыдай ишке ашыруусу үчүн банк 

мүмкүн болушунча ыңгайлуу шарттарды түзүү менен аларга да кеңири мүмүкүнүчүлүктөрдү 

камсыз кылат.  

4.2.    Банк ал үчүн бардык зарыл ресурстарды тартуу аркылуу Акционерлердин жалпы 

жыйынын өткөрүүгө талаптагыдай жоопкерчиликтүү мамиле кылып, ага даярданат. 

Корпоративдик катчы акционерлер укугунун так сакталышына байланыштуу талаптарды жана 

кайрылууларды өз учурунда кароого алат.  

4.4.    Банк тарабынан маалымат жана коммуникациялык технологияларды колдонуу 

тажрыйбасы акционерлерге жыйынга аралыктан туруп катышууга, күн тартибине кирген 

маселелерди талкууга алып, жыйынга түздөн-түз келип катышуусуз эле, ал маселелер боюнча 

добуш берүү мүмкүнчүлүгүн камсыз кылат. Бул мүмкүнчүлүк акционерлерге ааламдын кайсыл 

болбосун жеринен алар үчүн добуш берүүгө шарт түзөт.   

4.5.    Акционердин кимиси болбосун же алардын өкүлү өз пикирин билдирүүгө, ошондой эле 

жалпы жыйындын төрагасына, мүчөлөрүнө жана Директорлор кеңешинин курамындагы 

талапкерлерге, аудитордук уюмдун өкүлүнө, банктын Ички аудит кызматынын жетекчисине, 

Банк Башкармасынын мүчөлөрүнө кызыктырган суроолорун берүүгө укуктуу.  

4.6.    Акционерлер жыйындар аралыгында берилген суроолорго корпоративдик катчы, 

ошондой эле акционерлер үчүн банк тарабынан сунушталган электрондук тейлөө шартын кошо 

алганда, ар кандай байланыш каналдары аркылуу жооп ала алышат.  

  

               V. Акционерлердин укутарын коргоо/ фидуциардык жоопкерчилик  

  

5.1.    Банктын акционерлер алдындагы жоопкерчилик чеги/деңгээли алар ээлик кылган 

акциялар топтомунун өлчөмүнө көз каранды эмес. Акционерлердин өз капиталын тескөөгө 

алууга ишенип берген таламдарынын камсыз кылынышы банк үчүн эң башкы приоритет.  

5.2.   Акционерлердин менчик укугунун коргоого алынышы жана аларга таандык болгон 

акцияларды тескөөгө алууда эркиндиктин берилиши, төмөнкүлөр аркылуу камсыздандырылат:  

 банктын жогорку ишкердик абройго, банктын акцияларына менчик укугун талаптагыдай 

каттоого жана акционерлер укугун өткөрүп берүүнү/сатып өткөрүүнү камсыз кылууга өбөлгө 

түзгөн ишенимдүү жөнгө салынган технологияга ээ болгон регистраторду тандап алышы;  

 акционерлер тууралуу маалыматтарды актуалдаштырууга багытталган аракеттердин 

көрүлүшү.  

5.3.    Банкта акционерлердин жана башка стейкхолдерлердин укутарынын жана таламдарынын 

бузууга жол берилиши тобокелдигин басаңдатуу/кыскартуу жагында чаралар көрүлөт. 

Директорлор кеңешинин жана Банк Башкармасынын мүчөлөрү алардын алдындагы 

жоопкерчилигин жакшы түшүнөт жана банк ишин тескөөгө алуу, анын ичинде акциялардын 

баасынын туруктуу жогорулоосуна колдоо көрсөтүп, өздөрүнүн мыйзамдуу укуктарын 

талаптагыдай ишке ашырууга акционерлерге мүмкүнчүлүк берип, аларды коргоону камсыз 

кылган милдеттерди акыйкаттуу/чын дилден берилип аткарууну башкы максат катары карайт.  

5.4.  Купуялуулукту камтыган жана/же атаандаштар чөйрөсүнүн ишине түздөн-түз тиешелүү 

болгон маалыматтарды (документтерди) алуу укугун кошо алганда, банктын акциялары 

аркылуу ыйгарылган укуктардан алгылыксыз иш-аракеттерге жол берүү же аракеттенбей коюу 

сыяктуу кыянаттык менен пайдалануу же ошол укуктарды башка акционерлерге, банкка же 

анын кардарларына атайылап зыян келтирүү менен ишке ашырса/колдонсо. 

5.5.    Банк өзү тарабынан акционерлерден Кыргыз Республикасынын колдонуудагы мыйзам 

ченемдеринин толук сакталышын, өз учурунда сапаттуу кайтарым байланышты, корпоративдик 

башкаруу маселелеринде жигердүү позицияларды, ошондой эле өз укуктарын 

жоопкерчиликтүүлүк менен ар тараптан салмактап көрүү аркылуу ишке ашыруу, анын ичинде 

акционерлердин жалпы жыйынында добуш берүү укугунун талаптагыдай ишке ашырылышын 

күтөт. 

5.6.    Акционерлерден кайрылуулар келип түшкөн шартта, банк аларды дароо/токтоосуз 

кароого алып, жыйынтыгы боюнча жоопторду учурунда жөнөтүүгө тийиш.  

  

                      VI.     Банктын корпоративдик башкаруу системасы 

  

6.1.    Корпоративдик башкаруу тажрыйбасынын талаптагыдай жөнгө салынышын камсыз 

кылуу Акционерлердин жалпы жыйыны, Директорлор кеңеши жана Банк Башкармасы 

ортосунда ыйгарым укуктарды так чектеп бөлүштүрүүсүз, ошондой эле алардын ортосунда өз 

ара алгылыктуу иш алып баруусуз мүмкүн эмес.   

6.2.    Корпоративдик башкаруу системасынын негизги элементтеринен болуп төмөнкүлөр 

саналат:  

   Акционерлердин жалпы жыйыны - жогорку башкаруу органы, акционерлер ал аркылуу 

өзүнүн банк ишин башкаруу жана пайданы бөлүштүрүү укугун ишке ашырат;  

   Директорлор кеңеши - бул, коллегиалдуу башкаруу органы, ал банк ишине жалпы 

жетекчиликти жүзөгө ашырып, банкта корпоративдик башкаруу системасын уюштурууга 

карата негизги принциптерди жана ыкмаларды аныктайт (анын ичинде банк ишинде келип 

чыгышы ыктымал болгон тобокелдиктерди тескөөгө алуу жана ичтен контролдоо), Банк 

Башкармасына сунуш-көрсөтмөлөрдү берип, алардын ишин контролдойт;  

   Банк Башкармасы— бул, акционерлердин жалпы жыйынынын жана Директорлор 

кеңешинин чечимдеринин аткарылышын камсыз кылуу, Банктын өнүгүү стратегиясынын 

жоболорун ишке ашыруу; Банктын атандашууга жөндөмдүүлүгүн жана пайда алуу 

мүмкүнчүлүгүн арттырууга багытталган саясатты жүргүзүү; Банктын туруктуу финансылык-

экономикалык абалын чыңдоо; кционерлердин укуктарын коргоп, алардын 

инвестицияларынын натыйжалуу пайдаланышын камсыз кылуу негизги милдети болуп 

саналган коллегиалдуу аткаруу органы. 

6.3.    Директорлор кеңешинин иш натыйжалуулугу 

          Директорлор кеңешинин мүчөлөрү туруктуу жана планда белгиленгендей шартта 

өнүгүүнү камсыз кылуу максатында өзүнө жүктөлгөн милдеттерди банктын таламында адилет 

аткарууга жана кабыл алынган чечимдер үчүн жеке жоопкерчилик тартуу менен так аткарууга 

милдеттенишет. Директорлор кеңеши өз ишинде акционерлердин, инвесторлордун, 

кардарлардын, банктын өнөктөштөрүнүн жана башка стейкхолдерлердин күтүүлөрүн жана 

таламдарын эске алуу менен аларга баа берет жана кабыл алат.  

6.4.    Директорлор кеңешинин жогорку иш натыйжасына ээ болуусу төмөнкүлөр менен 

шартталат:  

 бизнестин керектөөлөрүн кылдат иликтөөгө алуу, банкты өнүктүрүүдөгү Директорлор 

кеңешинин ролу;  

 Директорлор кеңешинде гендерлик теңчиликти камсыз кылуу менен эң жогорку 

кесипкөйлүккө ээ болгон кызматкерлерди ишке тартууга жөндөмдүүлүк, кеңештин курамынын 

ар тараптуу кесипкөйлөрдөн турушу жагында тең салмактуулукка жетишүүсү;  

    Банктын иш чөйрөсүнө жараша Директор кеңешинин мүчөлөрүнө сыйакыларды 

караштыруу системасынын жөнгө салынышы;  

 Директорлор кеңешинин ичинде эң мыкты иш-тажрыйбасынын сакталышына кепилдик 

берген системанын жөнгө салынышы;  

 Иш натыйжалуулугунун деңгээлине мезгил-мезгили менен (жылына кеминде бир жолу) баа 

берип туруу, кеңешке караштуу комитеттердин жана алардын мүчөлөрүнүн ишине баа 

берүүнүн негизинде банктын өнүгүүгө ык койгон керектөөлөрүн аныктоо (башкаруу иш 

натыйжалуулугундагы кемчиликтерди аныктоо жана абалды оңдоо боюнча тиешелүү 

аракеттерди көрүү); 

   Директорлор кеңешинин ичинде сыяктуу эле, акционерлер жана Банк Башкармасы, 

ошондой эле башка негизги таламдаш тараптар ортосунда таасирдүү коммуникациянын (иш 

алып баруу шартынын) жөнгө салынышы;  

 Директорлор кеңешинин мүчөлөрү үчүн алардын ишине зарыл болгон заманбап 

технологиялык жана уюштуруу шарттарын камсыз кылуу.  

6.5.    Директорлор кеңеши анын айрым элементтеринин иш тартибин жөнгө салган ички 

ченемдик документтерди кабыл алуу, акционерлердин жалпы жыйынында Уставка (жаңы 

редакциядагы Уставды бекитүү) жана Директорлор кеңеши менен Банк Башкармасынын ишин 

жөнгө салган ички документтерге өзгөртүүлөрдү киргизүү, ошондой эле бүтүндөй  

корпоративдик башкаруу системасынын жана анын ар бир элементинин иш натыйжалуулугун 

контролдоо аркылуу, корпоративдик башкаруу системасын жөнгө салууга карата иш 

принциптерин жана ыкмаларын аныктоо.  

6.6.    Директорлор кеңешинин сандык курамы, ошондой эле кеңештин көз карандысыз 

мүчөлөрүнүн саны боюнча талаптар Кыргыз Республикасынын колдонуудагы мыйзамдарынын 

жана «Банктын Директорлор кеңеши жөнүндө» ички жобого ылайык аныкталат. 

6.7.    Директорлор кеңеши өз милдеттерин талаптагыдай аткаруу үчүн төмөнкүдөй 

комитеттерди түзөт: 

1) Тобокелдиктерди тескөөгө алуу боюнча комитет; 

2) Аудит боюнча комитет; 

3) Дайындоолор жана сыйакыларды белгилөө боюнча комитет. 

4) Снариптештирүү жана стратегиялык өнүктүрүү комитети. 

Жогоруда көрсөтүлгөн комитеттерге, алардын компетенциясына жана жоопкерчилигине карата 

талаптар банктын өзүнчө жоболорунда белгиленет. 

Директорлор кеңешинин комитеттери кеңештин компетенциясына чегерилген маселелерди 

алдын ала алып, алар боюнча сунуш-көрсөтмөлөрдү иштеп чыгуу үчүн түзүлөт. Комитеттер 

банктын башкаруу органы болуп саналбайт, Директорлор кеңешин да алмаштыра албайт жана 

алардын милдеттерин аткара албайт. 

6.8.    Банкта корпоративдик катчынын кызмат орду бекитилген, корпоративдик катчы банктын 

кызмат адамы болуп саналат жана Директорлор кеңеши тарабынан шайланат. Банктын 

корпоративдик катчысы өз кызматтык милдеттерин башка милдеттер менен айкалышта 

аткаруусуна Директорлордун кеңешинин макулдугу менен гана жол берилет. Корпоративдик 

катчы Акционерлердин жалпы жыйнынын жана Директор кеңешинин отурумдарынан 

протоколдорду толтурат, алардын чечимдеринин аткарылышына контролдукту жүргүзүп, 

банктын башкаруу органдары ортосунда талаптагыдай, өз ара алгылыктуу негизде иш алып 

баруу шартын камсыз кылууга өбөлгө түзүп, Кыргыз Республикасынын Улуттук банкы 

тарабынан аныктаган башка ыйгарым укуктарды жүзөгө ашырат. 

6.9.  Банк Башкармасы банктын аткаруу органы болуп саналат. Банктын акицонерлеринин 

жалпы жыйынынын жана Директорлор кеңешинин гана компетенциясына чегерилген 

маселелерден тышкары, банктын утурумдук ишине жетекчиликти жүргүзүү боюнча бардык 

маселелер Банк Башкармасынын компетенциясына кирет. 

6.10. Банк Башкармасы кеминде 5 (беш) мүчөдөн турууга тийиш. Башкарманын мүчөлөрү 

банктын уставында каралган мөөнөткө шайланат.  

6.11.  Банк Башкармасын Директорлор кеңеши тарабынан шайланган Төрага жетектейт. 

Директорлор кеңеши банктын Төрагасынын сунушу боюнча Банк Башкармасынын мүчөлөрүн 

шайлайт. Банк иши, финансылык, инвестициялык же юридикалык маселелер жагында 

кесипкөйлүк тажрыйбага ээ болгон адистер Банк Башкармалыгынын мүчөсү болушу мүмкүн.   

6.12. Банк Башкармасы жана анын Төрагасы Директорлор кеңешине жана анын 

акционерлеринин жалпы жыйынында отчет берип турууга тийиш. Банк Башкармасы жылына 

кеминде бир жолу банкты өнүктүрүү стратегиясынын талаптарынын аткарылышынын жүрүшү 

Директорлор кеңешинин жана Акционерлердин жалпы жыйынынын чечимдеринин 

аткарылышы тууралуу отчетту Директор кеңешинин кароосуна сунуштап, чейрек сайын 

банктын финансылык –чарбалык иш жыйынтыгы, жөнгө салынган тобокелдиктер деңгели 

боюнча маалымат берип, ошондой эле банктын ичтен контролдоону уюштуруу жана жүзөгө 

ашыруу стратегиясынын жана саясаттарын ишке ашырат. Чечимдерди кабыл алууда Банк 

Башкармасынын Төрагасы жана анын мүчөлөрү акционерлер, кардарлар, өз кызматкерлери 

жана башка стейкхолдерлер алдындагы жоопкерчилигин айкын түшүнүү менен банк ишин 

жетектөө боюнча милдеттерин акыйкат аткарууга тийиш.   

6.13.  Банк ишинин өзгөчөлүүлүгүн эске алып, анын маани-маңызын тереңден чечмелеп 

түшүнүү максатында Директорлор кеңеши өз демилгеси боюнча Банк Башкармасынын 

мүчөлөрү жана башка негизги иш багытына тартылган кызматкерлер менен жолугушууларды 

уюштуруп, ошондой эле кеңештин отурумдарынан тышкары күндөлүк банк ишине тиешелүү 

жана аны өнүктүрүүгө байланыштуу кандай болбосун маселени талкуулоосу мүмкүн. 

Директорлор кеңешинин жана Банк Башкармасынын мүчөлөрү кеңештин чечимдерин колдоого 

алдып, анын ичинде кайсыл бир маселе боюнча билдирилген өзгөчө пикирлерди эске алып, 

Директорлор кеңешинин же анын комитеттеринин чечимдери менен тастыкталбаган жеке 

тапшырмаларды аткаруудан алыс болууга тийиш. Директорлор кеңешинин мүчөлөрү тиешелүү 

чечимдерди кабыл алуу үчүн зарыл болгон толук жана так маалыматтарды өз учурунда алуу 

максатында Банк Башкармасы жана анын кызмат адамдары менен өз ара тыгыз иш алып барат. 

Директорлор кеңешинин мүчөлөрү аларга ыйгарылган милдеттерди тралаптагыдай аткаруу 

үчүн төмөнкүлөрдү аткарууга укуктуу:   

    Банк иши боюнча маалыматтарды талап кылууга жана аларга жоопторду дароо алууга;  

   Кошумча маалыматтарды талап кылууга;  

 Банктын ички документтери, отчеттору жана башка финансылык документтери, ошондой эле 

аудиторлук корутундулар жана Банк Башкармасынын чечимдери менен таанышуу.  

6.14.  Банк корпоративдик маданияттын жана ишкердик этиканын эң жогорку стандарттарына 

таянуу менен иш алып барат. Банкта кабыл алынган кызматкерлерге, кардарларга, 

өнөктөштөргө карата чың дилден акыйкат мамиле кылып, алар менен өз ара алгылыктуу 

шарттарда иш алып баруу, ошондой эле Кыргыз Республикасынын колдонуудагы мыйзам 

талаптарыны, банктын Корпоративдик этика кодексинде чагылдырылган нормаларга таянат.  

6.15.  Банк Корпоративдик этика кодексинин банктын бардык кызматкерлери тарабынан так, 

шартсыз сакталышы, корпоративдик маданияттын пайдубалын,   банктын ишкердик аброюн 

бекемдөөгө, кардарлар жана өнөктөштөр менен кызматташып иш алып барууга андан ары 

өбөлгө түзөт деген терең ишенимде. Ошону менен бирге эле, жетекчилер анын ичинде Банк 

Башкармасынын жана Директорлор кеңешинин мүчөлөрү өздөрүнүн ишке болгон мамилеси 

аркылуу кесипкөйлүк жана ишкердик этиканын жогорку принциптерин калыптандырууга жана 

ага таянуу мене ниш алып барууга үлгү көрсөтүшү зарыл. Демек, ар бир кызматкер өз 

милдеттерин түшүнүп иш процессинде орун алган көйгөйлүү маселелер боюнча пикирин эркин 

билдиришине жетишилет.  

6.16.  Директорлор кеңеши жылына кеминде бир жолу Банкты өнүктүрүү стратегиясына жана 

туруктуу өнүгүүгө багыт алган иш максаттарына жана ишкердик этика принциптеринин 

сакталышы көз карашынан корпоративдик маданияттын ошол учурдагы абалын жана 

динамикасын кароого алат.  

6.17.  Банктын корпоративдик башкаруу саясаты анын корпоративдик маданияты менен 

ажырагыс байланышта. Мында, ар бир кызматкер банк ичинде эмне жүрүп жаткандыгын жана 

ал банк ишин андан ары өнүктүрүүгө кандайцча таасир этерин түшүнүүсү мааниплуу. 

Корпортаивдик этика кодексинде банктын негизг8и миссиясы жана иш максаттары, анын 

ичинде коом алдында корпоративдик, социалдык, жоопкерчилик программасы ошондой эле 

туруктуу өнүгүүгө түрткү берген шарттар чагылдырылган. Коом алдындагы корпоративдик, 

социалдык жоопкерчиликтин ийгилиги коом менен компаниясынын таламдарынын 

айкалышынан көрүнүү менен эл аралык принциптерге таянат жана белгилүү бир башкаруу 

чечимдерин так сактоо аркылуу ишке ашырылат.  

6.18. «Таламдардын каршы келип калышына бөгөт коюу жөнүндө» жобого ылайык 

Директорлор кеңеши жана Банк Башкармасытөмөнүлөргө милдеттүү:  

  Банктын таламдарынын /кызыкчылыгынын мүмкүн болушунча толук сакталышын камсыз 

кылууга. Алардын кимиси болбосун чечимдерди кабыл алууда жеке кызыкчылыгын көздөөгө 

жана банк тарабынан сунушталган мүмкүнчүлүктөрдү жеке пайдасы үчүн колдонууга укугу 

жок;  

  Банктын бардык кызматкерлери үчүн ээлеген кызматына карабастан коюлган талаптарды 

так аткарууда үлгү болуп, ошол багыттар боюнча мезгил-мезгили менен окутуулардан өтүп 

турууга;  

  Кандай болбосун формада жана көрүнүштөрдө коррупция менен  келишпестик жана аларга 

каршы чара көрүү;    

  Банктын жана анын акционерлеринин таламында иш алып баруу менен таламдардын каршы 

келип калышы орун алган шартта, анын ичинде келип чыгышы ыктымал болгон учурда, 

ошондой эле алар ишке ашыргандыгы маалымдоого;   

  Орун алган талаш маселени жана пикир келишпестиктерди чечүүгө, таламдардын каршы 

келип калышын шарттаган иш аракеттерге жол бербөөгө; алардын маани-маңызында 

таламдардын каршы келип калышы мүмкүнчүлүгү камтылган маселелер боюнча добушка 

катышпоого, ошондолй эле банктын же анын акционерлеринин таламдарына доо 

кетирген/кетириши мүмкүн болгон башка аракеттерден сактанууга.   

6.19.  Кызмат адамдары менен (банк менен байланыштуу жактар) операцияларды жүргүзүү 

жана бүтүмдөргө келишүү тартиби Кыргыз Республикасынын Улуттук банкынын ченемдик-

укуктук актыларынын алкагында банктын ички ченемдик документтеринде аныкталат.  

6.20. Банктын ички ченемдик документтеринде купуялуулуктун сакталышы саясаты жана 

бардык катышуучулар (Директорлор кеңешинин, Банк Башкармасынын мүчөлөрү, банктын 

кызматкерлери) тарабынан инсайдердик маалыматтар менен иш алып баруу шарты аныкталган. 

Банк жана анын иш көлөмү/багыты тууралуу маалыматтардын чечмеленилип берилиши, 

аларды таркатуу ыкмалары Кыргыз Республикасынын колдонуудагы мыйзам талаптарына, 

Кыргыз Республикасынын Улуттук банкынын ченемдик укуктук актыларынын жоболоруна, 

банктын ички ченемдик документтеринин талабына, коммерциялык купуялуулуктун, башка 

купуя маалыматтардын талаптарына, ошондой эле банктын маалымат коопсуздугунун 

сакталышы саясатына каршы келбөөгө тийиш. 

6.21. Ичтен контролдоо, тобокелдиктерди тескөөгө алуу системасы, тышкы аудитор  

Ичтен контролдоо системасы дегенден улам, ичтен контролдоо органдарынын жана иш 

багыттарынын жыйындысын, ошондой эле алардын банктын финансылык чарбалык иш 

өзгөчөлүгүнө ылайык келишин түшүнүү зарыл. Банкта жөнгө салынган ичтен контролдоонун 

негизинде тобокелдиктерди аныктоого багытталган ыкма камтылган, ал иш жүзүндө банктын 

тобокелдиктерге дуушарлануу деңгелин чектеген/жагдайларга бөгөт койгон механизми болуп 

саналат.   

6.22.  Директорлор кеңеши банкта ичтен контролдоо жана тобокелдиктерди жөнгө салуу 

системасынын уюштурулушуна карата принциптердин жана ыкмалардын аныкталышы үчүн 

жоопкерчиликтүү болуп саналат.  

6.23.  Банк Башкармасыичтен контролдоо жана тобокелдиктерди тескөө системаларынын 

жөнгө салынышын жана алардын натыйжалуу ишин колдоого алууну камсыз кылат, ошондой 

эле Директорлор кеңешинен ушул иш багыттары боюнча кабыл алган чечимдеринин 

аткарылышы үчүн жооп берет.  

6.24.  Ичтен контролдоо жана тобокелдиктерди тескөө системаларынын жөнгө салуу «үч 

катмарлуу (линия) коргонуу» үлгүсүн (COSO концепциясын) колдонуу менен ишке ашырылат, 

мында:  

биринчи линия — бул, ичтен контролдоонун күн сайын натыйжалуу ишке ашырылышы үчүн 

жооп берген, иш багытына байланыштуу келип чыгышы ыктымал болгон тобокелдиктерди 

тескөөгө алуу жагында күндөлүк чараларды кабыл алган бөлүм.  Кабыл алынган чаралар ошол 

бөлүмдүн күндөлүк ишинин бир бөлүгү болуп саналат, демек, ал аркылуу тобокелдиктерди 

туруктуу негизде аныктоо, алардын деңгелин аныктоо жана контролдоонун контролдоо 

процесси камсыз кылынат;  

экинчи линия — бул, банктын ичтен контролдоонун, анын ичинде комплайнс-контролдоонун 

эрежелерин жана жол-жобосун иштеп чыгуу жана аны колдонууга киргизүү үчүн жооп берген, 

тобокелдиктерди тескөө стандарттарын, принциптерин, лимиттерин жана аларга карната 

чектөөлөрүн аныктаган, тобокелдик деңгелине мониторинг жүргүзүп, алар боюнча отчетторду 

түзгөн, тобокелдик деңгелин, ага дуушарлануу жагдайын ылйык келишин текшерип, 

тобокелдиктердин жалпы мүнөзү жана анын келип чыгыш шарттарына бөгөт коюу шарттарына 

кеңеш берип, модель түзүүг- жооп берген бөлүмү;  

үчүнчү линия — бул, ичтен контролдоо жана тобокелдиктерди тескөө системасынын 

натыйжалуулугуна көз карандысыз баа берүү негизги милдетинен болгон ички аудит.  

6.24.  Кыргыз Республикасынын банк ишине тиешелүү мыйзамдары сыяктуу эле, финансылык 

отчеттуулуктун эл аралык стандарттарына (ФОЭС) ылайык бухгалтердик, финансылык 

отчетторду текшерүү жана алардын тактыгын тастыктоо максатында банк көз карандысыз 

аудитордук уюмдарды ишке тартат.  

 6.25. Ичтен контролдоо системасынын катышуучулары:  

Банкта ичтен контролдоону төмөнкүлөр жүзөгө ашырат:  

   Директорлор кеңеши;  

   Банк Башкармасы;  

   Башкы бухгалтер (анын орун басарлары);  

  Филиал жетекчилери (алардын орун басарлары);  

   Ички аудит кызматы;  

   Тобокелдик менеджменти кызматы; 

   Комплайнс-контролдоо кызматы;  

   Банктын ички ченемдик документтерине, белгиленген  ыйгарым укуктарына ылайык, 

ичтен контролдоону жүзөгө ашырган бөлүмдөр жана кызматкерлер.  

 6.26. Банкта орун алган тобокелдиктерди тескөө процесси Банктык көзөмөл боюнча Базель 

комитети тарабынан сунушталган стандарттарга жана инструменттерге/каражаттарга 

негизденет жана дүйнөлүк эң мыкты тажрыйбалардын ISO 31000 стандарттарынын 

талаптарына жооп берет. Банкта тобокелдиктерди тескөөгө алууну өз алдынча түзүмдүк 

бөлүм, Директорлор кеңешине отчет берип турган Тобокелдик менеджменти кызматы жүзөгө 

ашырат. Тобокелдик менеджменти кызматы банк ишинде келип чыккан/келип чыгышы 

ыктымал болгон тобокелдиктерди аныктап, алардын денгелине баа берип, мониторинг 

жүргүзүү аркылуу аларды контролдоого алат. Тобокелдиктердин түздөн-түз тескөөгө 

алынышы үчүн жоопкерчилик Банк Башкармасына жана/же анын тобокелдиктин башка 

түрлөрү менен иш алып барган түзүмдүк бөлүмгө жүктөлөт. Директорлор кеңеши 

тобокелдиктерди тескөө ишин жөнгө салган, анын ичинде тобокелдикке дуушар болуу 

денгээлин аныктоо лимиттерин жана чектөөлөрдү белгилөө жагындагы ички ченемдик 

документтерди бекитет. Банкта тобокелдиктерди тескөө боюнча иш натыйжалуулугуна 

жетишүү үчүн Директорлор кеңешине караштуу Тобокелдиктерди тескөө комитети иш алып 

барат. Директорлор кеңешине банктын бул багытта биринчи кезекте аткарылуучу иш 

багыттарын аныктоодо жана орун алган тобокелдиктерди ишенимдүү тескөөгө алып, аларды 

чектөө үчүн шарттарды түзүүсүнө көмөктөшүү аталган комитеттин негизги иш максатынан 

болуп саналат.  

6.27. Ичтен контролдоо системасы банктын негизги иш максаттарына жетишүүгө кесепеттүү 

таасирин тийгизиши мүмкүн болгон тобокелдиктерди аныктоо жана анын денгээлине баа 

берүү ишин туруктуу негизде жүргүзүүгө өбөлгө түзөт. Ичтен контролдоо системасында 

төмөнкү компоненттер камтылат:  

 Банктын башкаруу органдарынын, түзүмдүк бөлүмдүрүнүн жана башка кызмат 

адамдарынын компетенциясын, ыйгарым укуктарынын жана жоопкерчиликтеринин 

бөлүштүрүлүшүн караган так уюштуруу түзүмү жана сыйакыларды белгилөө системасы;  

   Банктын башкаруу органдарына тиешелүү чечимдерди өз учурунда кабыл алууга өбөлгө 

түзгөн маалымат коопсуздугунун так сакталышын камсыз кылган маалымдоо системасы;  

 Тобокелдиктерди тескөө жана алардын денгңээлине баа берүү үчүн туруктуу негизде 

байкоо жүргүзүү шарты;  

   Ичтен контролдоо системасында орун алып жаткан кемчиликтерди аныктоо жана ичтен 

контролдоо жол-жобосун өркүндөтүү максатында мезгил-мезгили менен ага баа берүү.  

6.28. Ичтен контролдоо – бул, банктын төмөндө көрсөтүлгөн максаттарга жетишүүсүнө 

өбөлгө түзгөн процесси:  

 иш натыйжалуулугу жана жыйынтыкка жетишүү, активдерди жана пассивдерди 

натыйжалуу тескөөгө алуу, активдердин ишенимдүү сакталышын камсыз кылуу, 

тобокелдиктерди таасирдүү жөнгө салуу/тескөө;  

 ичтен жана сырттан керектөөлөр үчүн финансылык, мезгил-мезгили менен берилүүчү 

отчеттордун жана башка отчеттордун тактыгын, толуктугун, обьективдүүлүгүн, өз учурунда 

түзүлүшүн жана сунушталашын камсыз кылуу; 

 Кыргыз Республикасынын колдонуудагы мыйзам талаптарын жана банктын ички 

ченемдик документтеринин жоболорун так сактоо.  

6.29. Банкта жөнгө салынган ички аудит системасы дегенден улам, банктын натыйжалуу иш 

алып баруусун камсыз кылуу, ишти андан ары өркүндөтүү жагында таасирдүү сунуш-

көрсөтмөлөрдү берүү максатында банктын бардык иш аспектилерине/багыттарына ичтен 

контролдоо системасын жана тобокелдиктерди тескөө шартын текшерүүгө алып, аларга 

обьективдүү баа берүү үчүн жөнгө салынган системаны, банк кабыл алган саясаттарды, жол-

жоболорду жана иш ыкмаларын түшүнүү зарыл.  

6.30. Ички аудит кызматы ичтен контролдоо системасынын, банктын бизнес процесстеринин 

натыйжалуулугуна баа берүүнү кошо алганда, банктын бүтүндөй ишин текшерүүгө алат. Ички 

аудит кызматы аудитке алынууга тийиш болгон банктык жана башка операцияларды жүзөгө 

ашырууга (бүтүмдөргө) келишүүгө, банктын ички документтерин иштеп чыгууга даярдоого 

(Ички аудит кызматынын ишин жөнгө салуучу документтерден тышкары), ошондой эле ичтен 

контролдоонун күндөлүк жол-жобосун ишке ашырууга/ага тартылууга тийиш эмес. Ички 

аудит кызматынын жетекчиси жана анын кызматкерлери банк аларга ылайык банктык 

тобокелдиктерди өзүнө алган төлөм жана/же кассалык, бухгалтердик жана башка 

документтерге банктын атынан кол коюуга же болбосо Ички аудит кызматынын түздөн-түз 

функциясын аткарууга тиешелүү документтерди эске албаганда, ошол документтерге виза 

коюуга укугу жок.  

 6.31. Тышкы аудитор. 

Банктын Директорлор кеңеши Акционерлердин жалпы жыйынынын кароосуна сунуштоо 

үчүн аудитордук уюмду жана аудитор болууга талапкерлерди тандайт. Тышкы аудиторду 

тандоо, аудитордук уюмдар менен сыйакы өлчөмү, тышкы аудит жүргүзүү мөөнөттөрү жана 

шарттарына тиешелүү сүйлөшүүлөрдү жүргүзүү жана банктын тышкы аудиторун 

Акционерлердин жалпы жыйынын кароосуна сунуштоо Директорлор кеңешинин гана 

компетенциясына кирет.    

  

                         VII.     Туруктуу өнүгүү ESG-принциптери жагында, эл аралык 

стандарттарга, принциптерге ылайык иш алып баруу  

  

7.1. Туруктуу өнүгүү темасынын олуттуулугун эске алуу менен банк Кыргыз 

Республикасында туруктуу өнүктүрүү максаттарына ылайык Кыргыз Фондулук биржасы 

менен ESG иш тажрыйбаларын колдоо декларациясына жана ESG-параметрлерин кошо 

алганда, финансылык эмес отчеттордун чечмеленип берилиши келишимине кол койгон.   

7.2.    Банк ESG жагында эл аралык стандарттардын колдонулушун, эл аралык эң мыкты 

тажрыйбага таянуу менен иш алып барууну камсыз кылуунун жана туруктуу өнүгүү 

максаттарына жетишип, анын тапшырмаларын так аткаруунун эң эле зарыл шарты катары 

карайт.  

7.3.    Банкта ESG-принциптерине ылайык тескөө системасы, корпортивдик башкаруу 

системасынын шарттарына ылайык этап/баскычтар боюнча жөнгө салынат.  

7.4 ESG маселесин күн тартибине коюу жана иш жүзүндө өнүгүүнү камсыз кылууну 

Директорлор кеңешинин курамынан кураторду дайындоо аркылуу чечилиши мүмкүн. 

Директорлор кеңешинин атынан Банк Башкармасы жана банктын ESG маселелери боюнча 

тышкы стейкхолдерлери менен иш алып баруу анын милдетине кирет.  

7.5.    Банкта ESG-комитети түзүлгөн, анын курамына Банк Башкармасынын мүчөлөрү жана 

бул иш багытын жүзөгө ашырган жетекчи кызматкерлер кирет. ESG- комитетинин ыйгарым 

укуктарында ESG- демилгелерине байланыштуу маселелерди (өнүктүрүү стратегияларын 

даярдоо, ички процесстерди жөнгө салуу, профилдик долбоорлор портфелин даярдоо жана 

башкалар) кароого алуу жана координациялоо иши камтылат.   

7.6.    Банктын ESG жагындагы иш максаттары жана милдеттери, ошондой эле негизги иш 

принциптери ESG боюнча саясаттарда аныкталат.  

7.7. Банк иш жүзүндө эки негизги бөлүктү: менеджменттин отчетун жана ESG-отчетун 

камтыган «Азия банкы» ЖАКты туруктуу өнүктүрүү боюнча саясатты жыл сайын кароого 

сунуштап турат. 

  

VIII.     Корутунду жоболор 

8.1.    Корпоративдик башкаруу кодекси Директорлор кеңеши тарабынан бекитилет жана 

банкты туруктуу өнүктүрүү стратегиясын, ааламдагы өзгөрүүлөрдү, корпоративдик башкаруу 

жагындагы банк ичиндеги өзгөрүүлөрдү эске алуу менен жыл сайын кайрадан каралып 

турууга тийиш.   

8.2.    Корпоративдик башкаруу кодекси Директор кеңешинде бекитилгенден кийинки 10 

жумуш күнүнөн кечиктирилбестен банктын расмий сайтында жарыяланышы зарыл.   


